3. atda psikofisika

3.1. SEINALEEN DETEKZIOAREN TEORIA (SDT)

Seinaleen Detekzioaren Teoria sortu zen Egokitze Metodoak, Mugen
Metodoak eta Estimulu Iraunkorren Metodoak pertzepzioak eta sentsazioak
neurtzeko zituzten hutsuneak betetzeko. Metodo klasiko horiek psikofisikaren
aitzindariak izan ziren, eta, sortu zirenean, aurkikuntza gutxi zegoen gaiaren
inguruan; beraz, ez zuten proposatu formula egokirik sentiberatasuna
neurtzeko, eta, bestalde, behaviorismoren eraginez, ez zuten kontuan hartu
subjektuaren erantzunaren irizpidea. Kognitibismoa sortzeak eta aurrerakuntzek
aldatu zuten egoera hori; SDTak aintzakotzat hartu zituen ordura arte gutxi
landuak edo ahaztuak ziren kontzeptu horiek, hau da, subjektuaren
sentiberatasuna eta subjektuaren erantzunaren irizpidea.

Zentzumen-sistema batek intentsitate ahuleko estimulu baten aurrean
erreakzionatzeko duen ahalmen fisikoa da sentiberatasuna. Hau da,
estimuluaren  intentsitatearen arabera eta gure zentzumen-sistemen
zorroztasunaren arabera, hobeto edo okerrago hautematen ditugu estimuluak.
Beraz, subjektuaren sentiberatasuna zenbat eta eskasagoa izan, are eta
gehiago kostatuko zaio estimulu bat hautematea (hots, are eta altuagoak
izango dira Atalase Absolutuaren eta Atalase Diferentzialaren balioak); eta
alderantziz. Baina esan beharra dago gure erantzunak ez direla aldatzen
zentzumen-sistemen sentiberatasuna dela-eta soilik, gogamenak ere baitu
zeregin horretan eraginik.

Sentiberatasunaren kontzeptuak ez du erabat azaltzen zergatik
hautematen ditugun estimulu batzuk eta beste batzuk ez. Esperimentu batean
gerta daiteke esperimentugileak estimulu bakar bat ere ez aurkeztea
subjektuari eta hark estimulu bat hauteman duela erantzutea (estimulu bat
agertzea espero zuelako, adibidez). Horrenbestez, subjektuaren erantzunak
ulertu nahi baditugu, haren erantzunaren irizpidea kontuan izan beharko dugu.
Subjektuak erantzun bat edo beste emateko erabiltizen duen estrategia
kognitiboari deitzen zaio erantzunaren irizpidea. Subjektuaren erabaki-hartzean,
eragina dute haren espektatibak (zerbait agertzea espero badu, estimulu hori
hauteman duela esateko joera izango du, nahiz eta estimulu hori ez aurkeztu),
erantzunaren ondorioak (kontuan izaten dira erantzun bat edo beste emateak
izan ditzakeen kostu ekonomikoak, pertsonalak...), nekeak...

Sentiberatasuna eta erantzunaren irizpidea elkarrekiko independenteak
dira: lehenengoa erreakzio fisiko bat da; bigarrena, berriz, gogamenak sortua
da. Beraz, nahiz eta subjektuaren erantzunaren irizpidea aldatu,
sentiberatasuna berdin mantenduko da.

Subjektuen erantzunaren irizpidea aztertzeko, SDTak estimulurik gabeko
saioak edo saio zuriak proposatu zituen; hau da, zenbait saiotan, subjektuei ez
zieten estimulurik aurkezten, eta helburua zen aztertzea horrelakoetan zer
erantzuten zuten. Sentiberatasuna aztertzeko, berriz, estimuluak, intentsitate
desberdinarekin, zoriz aurkezten ziren saio batean eta bestean, modu horretan
subjektuek ezin baitzezaketen estimuluaren intentsitatea iragarri (metodo
klasikoetan jarraian egindako saioetan gertatzen zen moduan) eta ez baitziren
intentsitate jakin batera ohitzen.

Ondoren, SDTaren adibide bat ikusiko dugu. 200 saioko esperimentu
batean, estimulua (zarata bat adibidez) zoriz nahasita aurkezten da 100 saiotan
eta beste 100 saioetan, ez. Subjektuak erantzun beharko du estimulurik
hautematen duen ala ez (“BAI” edo “EZ") saio bakoitzean. Subjektuak 4
erantzun eman ditzake:

1) Estimulua (S) aurkeztu da eta subjektuak “bai” (hautematen duela)
erantzuten du = ERANTZUN EGOKIA (EE)

2) Estimulua aurkeztu da eta subjektuak “ez” (ez duela hauteman)
erantzuten du = AKATSA (A)

3) Estimulua ez da aurkeztu eta subjektuak *“bai” (hautematen duela)
erantzuten du s ALARMA FALTSUA (AF)

4) Estimulua ez da aurkeztu eta subjektuak “ez” (ez duela hauteman)
erantzuten du = ERREFUSATZE EGOKIA (EFE)

Honako taula honetan erantzun posible guztiak azaltzen dira:

8. taula: subjektuaren erantzunak SDT erabiliaz

Erantzun posible guztietatik, ERANTZUN EGOKIAK (EE) eta ALARMA
FALTSUAK (AF) izango dira garrantzitsuenak, lehenengoak subjektuaren
sentiberatasunari buruzko informazioa emango baitigu eta bigarrenak, haren
erantzunaren irizpideari buruz. Beraz, EE eta AF sentiberatasuna eta
erantzunaren irizpidea matematikoki kalkulatzeko erabiliko ditugu. Lehen esan
dugun bezala, bi kontzeptu horiek elkarrengandik independenteak dira: bata
sentsazio fisikoekin lotua baitago, eta bigarrena, kognizioarekin. Gainontzeko
aukerak EE eta AF kontuan harturik kalkulatuko ditugu:

EE + A = erantzunen %100 (seinalea aurkeztu den kasuetan)
AF + EFE = erantzunen %100 (seinalea aurkeztu ez den kasuetan)

Beraz, estimulua edo seinalea (S) detektatzeko, subjektuaren
sentiberatasuna ezinbestekoa izango da, baina erantzunaren irizpideak (“bai”
edo “ez” erantzuteko erabakiak) ere zeresan handia izango du. X. taulan ikus
daitekeen bezala, nahiz eta estimulurik ez aurkeztu, subjektuak “bai” (S
hautematen duela) erantzun lezake (Alarma Faltsua); beraz, S aurkezten den
beste edozein saiotan ere gauza bera egin lezake (ongi geratzearren...), nahiz
eta berak errealitatean S hori ez hauteman.

Estimuluak detektatzerakoan, zer dela-eta gertatzen dira
desberdintasunak subjektu batetik bestera? Estimulua eta zarata sentsoriala
bereizteko dugun sentiberatasunaren eta erantzunaren irizpidearen eragina
dela-eta. Baina, zer da zarata sentsoriala? Gure arreta erakartzen duten
estimuluen inguruan dauden hainbat estimulu. Adibidez, demagun
intsonorizatutako gela batean sartzen garela, aulki batean eseri eta belarriak
estaltzen ditugula. Zer entzuten dugu? Ziur aski, “ezertxo ere ez” erantzungo
dugu, baina erantzun hori ez da zuzena. Froga hori egin dutenek “itsaso urrun
baten hotsa” entzuten dutela diote. Berdin gertatzen da gauean ohera sartu eta
ilunpean begiak ixten ditugunean. Ustez, beltza ikusi beharko genuke, baina ez
da hala gertatzen: tonu grisak eta, zenbaitetan, argi-distira bat ikusi ohi dugu.
Fenomeno horiek guztiak zarata sentsoriala dela eta gertatzen dira (jarri
ditugun adibideak entzumenaren eta ikusmenaren zarata sentsorialarenak dira).

Gure arreta eskatzen duen estimuluaren intentsitatea ahula bada,
inguruneko zaratarekin nahas liteke, eta, ondorioz, aurkezten zaigun estimulua
hautematen dugun ala ez erantzutea zaila gerta liteke. ZALANTZA TARTEA
deritzo gertaera horri; hau da, zarata dela-eta edo estimuluaren intentsitatea
baxua delako, ez dakigu “bai” edo “ez” erantzun, eta, ondorioz, Alarma Faltsuak
agertzen dira.

Subjektuaren sentiberatasuna kalkulatzeko, honako formula
matematikoa proposatzen du SDTak:

d’ :ZAF'ZEE

d’ : Subjektuak seinaleak/estimuluak detektatzeko duen gaitasuna, edo, bestela esan,
subjektuak seinalea eta zarata bereizteko duen gaitasuna.

Zyr : Alarma Faltsuen ehunekoari dagokion puntuazio tipikoa.

Zee : Erantzun Egokien ehunekoari dagokion puntuazio tipikoa.

Formularen emaitzak interpretatzeko garaian, d° = 2 den kasuetan,
subjektuak sentiberatasun ona duela ondorioztatuko dugu. Aldiz, d = 1
denean, subjektuak seinaleak detektatzeko edo estimuluak hautemateko
sentiberatasun txarra duela ondorioztatuko dugu.

Adibidez, demagun subjektu baten Erantzun Egokien ehunekoa %84,1

izan dela eta Alarma Faltsuena, berriz, %15,9. Datu horiek Z” puntuaziora
pasatuz gero, ikusiko dugu %84,1 ehunekoari -1 puntuazio tipikoa dagokiola,

eta %15,9 ehunekoari, berriz, +1 puntuazio tipikoa dagokiola. Orduan, formula
aplikatzen badugu,

d' =Zar—Zee

d =1-(-1)=2; subjektuak sentiberatasun ona duela ondorioztatuko dugu.

Esperimentuaren saio bakoitzean, seinalea (S) aurkeztu den (Z+S) edo
ez (Z) erabaki behar du subjektuak. Erabaki hori hartzea zaila izango da
subjektua ziur ez badago (ez daki ziur S agertu den edo ez). Erabaki-hartze
horretan, norberaren erantzunaren irizpidea sartuko da jokoan. Subjektuek 3
irizpide izan ditzakete: irizpide liberala, irizpide neutroa eta irizpide
kontserbadorea.

1) IRIZPIDE LIBERALA : Alarma Faltsu asko eta Erantzun Egoki asko
ematen dituen pertsona; hau da, zalantza egiten duen bakoitzean, “bai”
erantzuteko joera du. Adibidez, erradiologo bat bularreko minbizia
detektatu edo baztertu nahian erradiografia bat behatzen ari denean.
Erradiografia zalantzazkoa denean, erradiologoak irizpide liberala izango
du, minbizi-kasu bat detektatu gabe geratzeak bezeroaren heriotza ekar
baitezake:

2) IRIZPIDE NEUTROA: Kasu horretan, Alarma Faltsuen ehunekoa txikia
izango da eta Erantzun Egokien kopurua nahiko altua izango da.

3) IRIZPIDE KONTSERBADOREA: Alarma Faltsu gutxi eta Erantzun Egoki
gutxi ematen dituen subjektua; hau da, “ez” erantzuteko joera du.
Adibide gisa, delitu baten testiguaren kasua hartuko dugu. Delinkuenteak
identifikatzeko deitzen badute, lekukoaren erantzunaren irizpidea
kontserbadorea izango da, pertsona errugabe bat identifikatzeak
kartzelara joatea eragin baitezake.

Sentiberatasunerako bezala, SDTak formula bat proposatu du
erantzunaren irizpidea matematikoki kalkulatzeko:

| C=05(Zar+Zee) |

C : “bai” erantzuna emateko agertzen dugun kontserbadorismo maila.
Zxr . Alarma Faltsuei dagokien z puntuazio tipikoa.

Zee : Erantzun Egokiei dagokien z puntuazio tipikoa.

Zenbat eta negatiboagoa izan emaitza (C < -1), are eta gehiago
arriskatuko dira subjektuak (liberalagoak izango dira), eta zenbat eta
positiboagoa izan emaitza (C > 1), are eta kontserbadoreagoak izango dira
subjektuak. -1 < C > 1 edo C = 0 denean, subjektuaren irizpidea neutroa dela
esango dugu.

Adibidez, demagun subjektu batek %97,7 Erantzun Egoki eta %84,1
Alarma Faltsu ematen dituela. Z puntuazioaren taulan begiratzen badugu,
ikusiko dugu %97,7 ehunekoari -2 puntuazio tipikoa dagokiola, eta %84,1
ehunekoari -1 puntuazio tipikoa; horrenbestez:

C=05 (ZAF + ZEE)
C=05(-1+(2))=05-(-3)=-1,5

Beraz, kasu horretan, esan dezakegu subjektuaren erantzunaren
irizpidea liberala dela. Dena dela, irizpide horiek alda litezke gure erabakiaren
ondorioen arabera edo sari-sistemen bidez. Adibidez, fabrika batean katean lan
egiten duen pertsona bati EEak sarituko dizkiogula esaten badiogu, lana modu
eraginkorragoan egingo du.

Bukatzeko, orain artekoa kontuan hartuta argi dago SDTak aukera
ematen duela aztertzeko subjektuaren erantzunak zentzumen-sistemetan
gertatutako aldaketen ondorioa ote diren (sentiberatasuna) edo motibazio
pertsonalek eragindakoak ote diren (erantzunaren irizpidea). Hala, SDTa
jakintza-alor askotan aplikatu izan da: oinarrizko psikologiaren esparruan,
medikuntzan, gaizkileen ezagutze-lanetan, lantegietako kalitate-kontroletan...

3.1.1. Praktikaren helburua

Praktika honen helburua da pertsonek agertzen duten sentiberatasuna
eta erantzunaren irizpidea aztertzea seinaleak edo estimuluak hautemateko
garaian.

3.1.2. Metodoa
3.1.2.1. Subjektuak

Praktika honetan, 10 subjektuk parte hartuko dute. Subjektuek entzumen
fina izango dute.

3.1.2.2. Tresnak
Grabazio bat entzuteko irrati-kasetea, eta erantzunak idazteko orriak.

3.1.2.3. Prozedura

Esperimentuak hiru zati izango ditu. Lehenengoan, subjektuak biribilean
eseri eta esperimentugileak 40 entsegu dituen zinta bat jarriko du irrati-
kasetean. Subjektuek entsegu bakoitzean zarata jakin bat detektatzen duten
edo ez (“bai” edo “ez”) erantzun beharko dute (1. eranskineko taulan).

Bigarren zatian, subjektuek kalkulatu beharko dute zenbat Erantzun
Egoki, Akats, Alarma Faltsu eta Errefusatze Egoki dauden eman dituzten
erantzunetan, eta emaitza horiek kontingentzien taulan idatziko dituzte (2.
eranskineko taulan).

Azkenik, kontingentzien taulatik abiaturik, sentiberatasuna eta
erantzunaren irizpidea matematikoki kalkulatuko dituzte formulen bidez, eta
lortutako emaitzen inguruan hausnartuko dute.

Eranskin 13: Erantzunen taula

Eranskin 14: Kontingentzien taula

SUBJEKTUAREN ERANTZUNA

Eranskin 15: sentiberatasuna kalkulatzeko formula matematikoa

| d’ =Zar- Zee

Eranskin 16: erantzunaren irizpidea kalkulatzeko formula matematikoa

C:O,S(ZAF+ZEE)

